
medicusmundi bizkaia Elkartetik “Nire gorputza, nire sexualitatea” bertso-paper lehiaketa antolatzen dugu 
emakumeak gorputzaren eta sexualitatearen inguruan askatasunez erabakitzeko duten eskubidearen erres-
petua aldarrikatzeko hemen zein Hegoaldeko herrialdetan. Nahi gabeko haurdunaldiak, sexu-transmisioko 
infekzioak, abortu arriskutsuak, genero-indarkeria edota bereizkeria orientazio sexualagatik, besteak beste, 
gure giza eskubideak urratzen dituzten ekintzak dira. Seme-alabak eta sexu harremanak norekin, noiz eta 

nola izan erabakitzeko eskubidea du pertsona orok, sexu eta ugalketa-eskubideak hain zuzen ere.

BERTSO-PAPER LEHIAKETA GETXON
GAIA: NIRE GORPUTZA, NIRE SEXUALITATEA

O I N A R R I A K
1.- PARTE-HARTZAILEAK
Lehiaketa honetan Getxon jaio, lan egin, ikasi edo bizi direnek parte 
hartu ahal izango dute.

2.- LANAK
Lehiaketak bi maila izango ditu: gazteena (18 urte arte) eta helduena 
(19 urtetik gora).  
Gazteen mailan, parte-hartzaile bakoitzak gutxienez 2 bertso egin 
beharko ditu eta gehienez 4. Helduen mailan, parte-hartzaile 
bakoitzak gutxienez 3 bertso egin beharko ditu eta gehienez 6.
Parte hartzaile bakoitzak nahi adina bertso-sorta bidal ditzake. 
Bertso guztiek jatorrizkoak izan beharko dute, hau da, inon argitara-
tu, aurkeztu eta saritu gabekoak. Ezizena erabiliko da sinadurarako.
Doinua eta neurria libreak izango dira. Dena den, ezinbestekoa da 
doinuaren izena argi adieraztea.
Gaia “emakumeak gorputzaren eta sexualitatearen inguruan askatasunez 
erabakitzeko eskubidea hemen eta Hegoaldeko herrialdetan” izango da.
Informazio gehiago:  
http://www.medicusmundi.es/index.php/bizkaia_eu/educacion_y_sensibilizacion 
Hizkuntza sexista erabili edo genero-parekidetasuna errespetatzen ez 
duen bertsorik ez da aintzat hartuko eta hautagaia lehiaketatik kanpo 
geratuko da. 

3.- TAILER IREKIA
Gaia menperatzeko eta bertsoak nola sortzen diren ikasteko tailer 
irekia antolatuko da, otsailaren 26an, Algortako Kultur Etxean 
(Villamonte), 18:00etatik aurrera. 

4.- EPEA
Lanak aurkezteko azken eguna 2013ko martxoaren 17a izango da.

5.- HELBIDEAK
Bertsoak bidaltzeko bi aukera egongo dira: posta arrunta eta posta 
elektronikoa.
Posta arruntez bidaliz gero, bertso-sorta gutunazal batean bidali 
beharko da ezizenez sinatuta. Beste gutunazal batean egilearen 
izen-abizenak, jaioteguna, helbidea, telefonoa, e-maila eta NAN 
(nortasun-agiri nazionala) kopia sartuko dira. Egilea Getxon jaio ez bada 
edo  nortasun-agiri nazionalean agertzen den herria Getxo ez bada, 
ziurtagiria bidali beharko da bertan bizi, lan egin edo ikasten ari dela 
frogatzeko. Egilearen ezizena gutunazal bietan jarri beharko da 
kanpoaldetik. Honako hau da helbidea:
Nire gorputza, nire sexualitatea Bertso-paper lehiaketa
medicusmundi bizkaia
Begoñako Andra Mari kalea 20.zenb., behea
48006 Bilbo
Posta elektronikoz bidaliz gero, bi dokumentu bidali beharko dira. 
Lehenengoan bertso-sorta eta ezizena agertuko dira. Bigarrenean, 
berriz, egilearen datuak (izen-abizenak, jaioteguna, helbidea, telefonoa, 
e-maila eta NAN-ren kopia eta ziurtagiria, beharrezkoa izanez gero). 
Honako hau da helbidea:
educa.bizkaia@medicusmundi.es

6.- SARIAK
Gazteen maila:
1. Saria:150€-ko txartela (udalerriko saltokietan erabiltzeko) eta 
produktu ekologikoz betetako otzara
2. Saria: 75€-ko txartela (udalerriko saltokietan erabiltzeko) eta 
produktu ekologikoz betetako otzara
3. Saria / Aipamen berezia: produktu ekologikoz betetako otzara
Helduen maila:
1. Saria: 250€-ko txartela (udalerriko saltokietan erabiltzeko) eta 
produktu ekologikoz betetako otzara
2. Saria: 125€-ko txartela (udalerriko saltokietan erabiltzeko) eta 
produktu ekologikoz betetako otzara
3. Saria / Aipamen berezia: produktu ekologikoz betetako otzara
Parte-hartzaile batek ezingo du sari bat baino gehiago jaso.

7.- EPAIMAHAIA
Epaimahaia medicusmundi bizkaiak, Algortako Bertsolari Eskola 
“ALBE”-k eta Algortako Bilgune Feministak osatuko dute.
Bertso-sortak ebaluatzeko, epaimahaiak kontuan izango du hizkuntza 
ez sexista erabili izana eta genero-parekidetasunarekiko errespetua.
Epaimahaiaren esku geratzen da sarien banaketa. Edozein sari eman 
gabe utz dezake epaimahaiak, behar adina kalitatedun lanik ez 
dagoela erdiesten badu. 

8.- SARI-BANAKETA
Sari-banaketa 2013ko apirilaren 12an izango da, 21:00etan, Algortako 
San Nikolas Ikastolan burutuko den bertso-afarian.

9.- LANEN JABETZA
Aurkeztutako lanen jabetza medicusmundi bizkaia Elkartearena 
izango da eta lan hauek argitaratzeko eskubidea izango du.

10.- BESTELAKOAK
Lehiaketa honetan parte hartzeak oinarri hauek onartzea dakar. 
medicusmundi bizkaiak oinarri hauetan jasotzen ez den edozein 
egoerari irtenbidea emateko ahalmena du.
Lehiaketari buruzko informazio gehiago behar izanez gero, hona 
hemen harreman-bideak:
Telefonoa: 94 412 73 98   
E-maila: educa.bizkaia@medicusmundi.es  
Web gunea: www.medicusmundi.es/bizkaia

Lankidetza
Cooperación

*Datu pertsonalen Babesarako 15/1999 Lege Organikoak  dioen arabera, zure datuak �txategi batean gordeko ditugu. Fitxategi hau datuen babeserako agentziaren erregistroan inskribatua dago eta 
medicusmundi bizkaia da honen arduraduna.  Datu hauen bilketaren helburua lehiaketaren kudeaketarako beharrezkoak diren izapideak erraztea da. Edozein kasutan, zure datuak eskuratzeko, zuzentzeko, 
ezabatzeko edota aurkakosuna adierazteko eskubidea duzu  medicusmundi bizkaia-ra zuzenduz helbide honetan: Begoñako Andra Mari, 20 zenb., behea 48006 Bilbo edo helbide elektroniko honetan 
bizkaia@medicusmundi.es eta komunikazioan DBLO adieraziz.


